Supliches por Madovines Aaaa
Dî onipotënt, 
tö nes lasces aldí en chësta Nöt Santa la noela de ligrëza: „No se temede!“ 
Incö ves él nasciü tla cité de Davíde le Salvatur; 
ël é le Messia, le Signur. 
1) Scinchi ai famëis dla Dlijia che incünda insnöt la buna noela, 
y a nos ch'i la aldiun, la grazia da la dé inant cun ligrëza. (chît)
Crist, tö löm dl monn – láscesse varié te to lominus.
2) Dëida i popui y sü governanc da s'instradé sön trus de pesc, 
da se gní y da colauré por le bëgn de düc. (chît)
Crist, tö löm dl monn – láscesse varié te to lominus.
3) Incorajëia la jënt che vir tl bëgnester da s'un tó sura di fredesc
tla fan y tla meseria, che l'amur de Dî pois s’incarné y se slarié fora tl monn. (chît)
Crist, tö löm dl monn – láscesse varié te to lominus.
4) I periun por i pici mituns, 
ch'ai ciafes amur y ci ch'ai adora, y ch'ai pois crësce sö ligri y sagns. (chît)
Crist, tö löm dl monn – láscesse varié te to lominus.
5) "Tö es gnü por che ai ais la vita."
I periun por i amará y la jënt vedla,
Fá dé to lominus te sües soferënzes y scinchi porsones dlungia che ti dá confort (chît)
Crist, tö löm dl monn – láscesse varié te to lominus.
6) Lasci odëi a nüsc defunć to lominus deplëgn te tüa gloria. (chît)
Crist, tö löm dl monn – láscesse varié te to lominus.
Oh Dî, te nes as salvé cun l'avënt de to Fi. 
Vire deboriada cun ël, operé te so Spirit,
chësc é le significat y le fin de nosta vita. 
Sön chësc tru láscesse varié te to lominus
por Gejù Crist tl amur dl Spirit Sant. Amen.
ACLAMAZIUNS - KYRIE
Signur Gejú Crist, tö löm, gnüda tl monn; tö möt, dan chël ch'i stun







Kyrie eleison / Signur, pieté
Signur Gejú Crist, dan te le cil se storj; a te la tera s'oj







Christe eleison / Crist, pieté
Signur Gejú Crist, tö lominus raiënt; tö re de döt le tëmp







Kyrie eleison / Signur, pieté
